
GOUVÈNÈ CUOMO ANONSE PWOJÈ OTÈL HYATT PLACE $35 MILYON AN 

PRALE DELAVAN 
 
 
Gouvènè Andrew M. Cuomo jodia te anonse plan pou bati otèl Hyatt Place $35 milyon 
dola nan Niagara Falls ankou. Hamister Group, LLC te garanti finansman e li prale 
delavan avèk plan l pou bati yon otèl 128 chanm ki gen plis pase 111,000 pye kare. Otèl 
a plizyè itilizasyon sa pral premye nouvo devlopman ki pa kazino nan echèl sa pandan 
plis pase 40 ane.  
 
“Niagara Falls se youn nan pi gwo atou touris Eta New York e lè nou bati bon jan kalite 
akomodasyon sa yo, nap montre bote rejyon an a menm plis vizitè,” Gouvènè Cuomo 
te deklare. “Pwojè sa ap sipòte travay, atire envestisman prive epi ofri nouvo opòtinite 
ekonomik toupatou nan rejyon an. Mwen fyè pou m wè pwojè sa ankou epi ankouraje 
rezidan ansanm avèk vizitè yo pou yo fè yon vwayaj epi wè pou tèt yo tout bagay rejyon 
an gen pou ofri.” 
 
“Mwen kontan paske nou te anmezi pou demare epi kòmanse konstriksyon,” te deklare 
Prezidan ak PDG Hamister Group, LLC, Mark E. Hamister. “Mwen kwè pwojè sa pral 
yon bèl adisyon pou kominote Niagara Falls la. Pandan dènye 39 ane yo, nou te gen 
fyète sou livrezon sèvis kliyan eksepsyonèl nan rejyon Lwès New York. N ap tann ak 
enpasyans pou nou pote menm nivo sèvis la nan Niagara Falls. Mèsi pou asistans dirèk 
Gouvènè Cuomo sou Pwojè sa a. San sipò yo, pwojè sa pa tap yon reyalite jodia. Nap 
rete tann pou nou fè pati nan revitalizasyon reyisi Niagara Falls ak Lwès New York 
antanke yon ansanm.” 
 
Pwojè $35 milyon sa mande pou yon Otèl Hyatt Place 128 chanm e li pral gen ladan tou 
14,500 pye kare espas reyinyon ak bankè (sa ki gen ladan yon galri eksteryè) sou etaj 
anlè a ak preske 7,000 pye kare espas lavant andetay ki bay sou Old Falls Street. Lè li 
fini, li pral kreye sis djòb aplentan ak 29 djòb atan pasyèl. 
 
Hamister Group pral gen yon demaraj nan fen mwa Jen nan espas ke vil la posede nan 
310 Rainbow Boulevard. Lè lokak Hyatt la fini nan otòn 2017, Vil Niagara Falls pral gen 
yon mak “upscale” nan twa pi gwo mak otèl yo — Hilton (DoubleTree), Hyatt (Place) ak 
Marriott (Courtyard).  
 
Konstriksyon an antisipe pou dire 15 mwa. R&P Oak Hill Development, LLC se 
kontraktè pou pwojè otèl Hyatt Place la. Kontraktè a prevwa pou kòmanse mobilizasyon 

sit la pou konstriksyon nan pwochen de semèn yo.  
 
“Otèl Hyatt Place la pral atire vizitè yo ki vle eksperimante bote enkwayab Niagara Falls 
epi amelyore pozisyon vil la nan mache touris mondyal la,” te deklare Prezidan, PDG 
ak Komisyonè Empire State Development Howard Zemsky. “Mwen aplodi Gouvènè 
a paske li te lanse sit sa a.” 
 
Senatè Robert Ortt te deklare, “Mwen kontan paske mwen wè pwojè otèl sa prale 
delavan epi jistiye sipò bonè ak optimis ki antoure l. Depi konstriksyon an kòmanse, 
mwen espere ke otèl la pral stimile touris ak ranfòse plis devlopman. Pi enpòtan ankò, li 
pral kreye djòb konstriksyon ak pozisyon pèmanan ki pral ede ranfòse ekonomi an.” 
 
Manm Asanble John Ceretto te deklare, “Konstriksyon otèl Hyatt Place se yon gwo 
etap delavan pou endistri touris nan Niagara Falls. Avèk pwojè sa vini nouvo djòb ak 
nouvo revni pou vil la. Mwen kontan paske finansman te garanti e pwojè sa ka kounye a 
ale delvan. Pwojè otèl sa pral atire nouvo touris nan rejyon an, ranfòse rekouvreman 
ekonomik nou an.” 
 
Majistra Niagara Falls Paul Dyster te deklare, “Anons antisipe ke nou tap rete tann 
depi lontan sou kkòmansman pwojè enpòtan sa reprezante yon gwo pwogrè nan 
delvopman kontinyèl anba lavil Niagara Falls. Mwen ta renmen di mèsi pou Gouvènè 
Cuomo ak Empire State Development pou angajman pèsistan yo nan gade pwojè sa 
atravè yon rezilta pozitif.” 
 
Enkli Otèl Hyatt Place, anba lavil Niagara Falls gen senk nouvo otèl ki te fini pa twò 
lontan de sa oswa ki nan konstriksyon ak yon pwojè ekspansyon renovasyon/ lavant 
andetay, totalize preske 600 nouvo chanm ak plis pase $90 milyon dola nan depans 
total pwojè a. USAN te achte tou otèl istorik Niagara pou pwochen devlopman e USAN 
ap travay sou yon akò devlopman pou mèvèy Falls Resort, yon re-itilizasyon adaptiv ki 
pwopoze nan ansyen Sant Dacha Rainbow Centre ki se yon konpozan nan otèl la.  
 
Eta New York State ap enveti tou plis pase $60 milyon nan amelyorasyon enfrastrikti 
pou Robert Moses Parkway. Seksyon sid la (Pwojè Riverway), avèk tout karakteristik 
expressway kounye a ap soti epi ranplase avèk yon wout pak ki aksesib pou pyeton, 
enkli $18.8 milyon pou amelyore aksè nan waterfront ak nan Niagara Falls State Park. 
Sa a pral ranfòse touris nan fasilite randone, monte bisiklèt, lapèch, eski andeyò, tout sa 
a aksesib a pati lari vil premye fwa depi plis pase 50 lane. Seksyon nò a gen ladan 
retire yon segman de kilomèt ki pa itilize apati Main Street pou Findlay Drive ke yap 
ranplase avèk espas ouvè, bèl panorama ak santye lwazi pou fè bòdmè a vin pi 
aksesib. Pwojè $42 milyon an make pi gwo ekspansyon espas vè depi yo te deziyen 
Niagara Reservation nan 1885, e li pral relye pasaj Niagara River ak Chit la an yon 
destinasyon inik pou pèmèt aksè ki pi fasil nan bò dlo a. 
 
Enfòmasyon sou Gwoup Hamister 
Gwoup Hamister Group se yon òganizasyon jesyon ospitalite ak swen sante nasyonal ki 
lokalize nan Buffalo, NY. Dènye Devlopman Gwoup Hamister – 10 Lafayette, ke yo 

konnen anvan tankou Bilding Tishman – te fini nan ane 2014. Devlopman $42 milyon an 
sèvi kòm katye jeneral Kòporasyon Group LLC; gen18 apatman modèl galata; e li se 
kay yon nouvo otèl Hilton Garden 124-chanm. 

 
### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber |press.office@exec.ny.gov | 518.474.8418 


